
GOUVÈNÈ HOCHUL ANONSE ADISYON 53 EKTA NAN PAK ETA FORÈ 
STERLING NAN KONTE ORANGE  

  
Pasèl la yon fwa te fè pati kominote konplèks Greenwood Forest Farm pou fanmi 

nwa yo  
  

Panorama Lak Greenwood te imòtalize nan penti selèb lekòl Rivyè Hudson  
  
Gouvènè Kathy Hochul te anonse jodi a adisyon 53 ekta espas ouvri nan Pak Eta Forè 
Sterling nan Mid-Hudson Valley, ki ajoute nouvo santye ak aksè piblik nan pak 8903 
ekta. Nouvo pwopriyete a gen yon istwa inik kòm ansyen Greenwood Forest Farms, 
yon konplèks nan kòmansman 1900 pou fanmi nwa enpòtan yo nan Harlem ak 
Brooklyn, epi kòm yon pwen obsèvasyon Lak Greenwood imòtalize a nan yon penti 
atis Jasper Cropsey Hudson River School.  
  

"New York rete angaje nan pwoteje espas ouvri valorize yo pou bèt sovaj ak 
Nouyòkè",Gouvènè Hochul te deklare. "Pandan pandemi an, Nouyòkè yo te konte 
sou tè piblik yo pou rete aktif, pase tan avèk pwòch yo epi jwenn amizman ak travay. 
Ajou sa nan Pak Eta Forè Sterling lan non sèlman chita sou travay nou pou pwoteje 
zòn sa yo, men kontinye efò nou yo pou elaji nouvo opòtinite rekreyatif yo tou".  

  
Pwopriyete a bay zòn tanpon esansyèl pou ede kenbe ak amelyore byodivèsite zòn 
lan. Pwopriyete a kreye yon opòtinite pou yon nouvo pwen aksè nan Forè Sterling nan 
yon zòn kote aktyèlman pa gen okenn pwen antre nan pak la. Yon rezo wout ak santye 
forè sou pwopriyete sa a ta ka sèvi kòm yon ajou natirèl nan sistèm tren aktyèl Forè 
Sterling lan. Tè sa a te idantifye kòm yon priyorite an Plan Espas Ouvri Eta New York 
la an 2016 nan kad New York Highlands. Yo te achte pwopriyete a avèk 364,000 dola 
ki soti nan Fon Pwoteksyon Anviwònmantal la.  
  
Soti 1919 jiska 1960, yon pati nan pwopriyete a te fè pati Greenwoood Forest Farms, 
ke yo konnen kòm premye kominote konplèks pou Nouyòkè Nwa yo. Katye ki te sitiye 
touswit nan lwès la te fonde pa yon gwoup fanmi nwa enpòtan nan Vil New York, epi li 
te tounen yon refij pou lidè kiltirèl ak dwa sivil yo nan Harlem ak Brooklyn, sa gen ladan 
ekriven Langston Hughes. Kèk desandan pyonye orijinal yo kounye a ap viv nan katye 
a tout ane a.  
  



Yon fòmasyon wòch nan altitid elve yo nan pati nò pwopriyete a bay yon vizyon sou 
Lak Greenwood nan sid. Jasper Cropsey, yon manm nan mouvman atistik 19yèm syèk 
la ke yo konnen kòm Hudson River School, te pentire yon panorama peyizaj lokal sa a 
an 1845. Penti a te rele Panorama Lak Greenwood, New Jersey reprezante menm 
panorama ke nou kapab jwi jodi a.  
  
Komisè Pak Eta yo, Erik Kulleseid te deklare, "Adisyon Pak Forè Sterling lan se yon 
gwo egzanp fason pwoteksyon espas ouvri a non sèlman pwoteje abita natirèl enpòtan 
ak amelyore lwazi anplennè, li ede prezève resous istorik ak kiltirèl enpòtan yo. Mwen 
rekonesan anvè Gouvènè Hochul ak patnè konsèvasyon nou yo pou travay yo pou 
ajoute pwopriyete sa a nan sistèm pak Eta a".  
  
Senatè Mike Martucci te deklare, "Hudson Valley se kote bote anviwònmantal vini 
pou satisfè enpòtans istorik ak pi nouvo adisyon Pak Forè Sterling nan se pa yon 
eksepsyon. Gras ak envestisman rekò nan Fon Pwoteksyon Anviwònmantal la, ke 
mwen sipòte ak fyète, tè tankou sila a pral kontinye prezève pou plizyè jenerasyon 
Nouyòkè. Mwen rekonesan anvè Gouvènè Hochul pou sipò trezò natirèl sa a nan distri 
mwen an".  
  
Manm asanble Karl A. Brabenec te deklare, "Mwen kontan tande efò sa ap fèt, pou 
prezève bèl peyizaj Lak Greenwood ak Forè Sterling. Lè nou travay ansanm, tout 
bagay posib. Mwen espere efò nou yo pral asire jenerasyon alavni yo kapab jwi bèl 
plas sa yo pou plizyè deseni alavni".  
  
Direktè Egzekitif Komisyon, Joshua Laird, te deklare, "Komisyon Pak Entè-eta 
Palisad yo kontan avèk nouvo adisyon sa a nan Pak Eta Forè Sterling. Pasèl sa se yon 
plas espesyal istwa ak nati Hudson Highlands ke nou santi nou onore pou nou prezève 
pou jenerasyon alavni yo. Nou rekonesan pou Gouvènè Hochul, Komisè Pak yo, 
Kulleseid ak Fidisi Fonsye Konte Orange pou devouman ak lidèchip yo ki te rann 
akizisyon sa posib".  
  
Direktè Egzekitif Fidisi Fonsye Konte Orange lan, Jim Dehner, te deklare, 
"Òganizasyon nou an fyè de istwa rich li avèk Forè Sterling. Rasin sa yo date depi 
kòmansman 1990 yo kote yon inisyativ kominotè pou pwoteje Forè Sterling te premye 
pran plas. Nan kreyasyon pak la kèk ane nan pita, vizyon nou te chanje pou pwoteje 
tanpon abita enpòtan ki antoure pak la avèk objektif pou amelyore byodivèsite, 
koneksyon bèt sovaj ak rekreyasyon. Pwoteje 53 ekta sa yo se yon testaman pou 
vizyon sa a epi nou remèsye Gouvènè Hochul, Komisè Pak Eta, Erik Kulleseid, ak 
Direktè Egzekitif Komisyon Pak Entè-eta Palisad yo, Joshua Laird, dèske yo rann sa 
posib".  
  
Pak Eta Forè Sterling se yon rejif natirèl vyèj pami youn nan zòn ki pi peple anpil nan 
nasyon an, yon pati forè remakab, yon basen vèsan pou plizyè milyon ak yon gwo zòn 
rekreyasyon anplennè. Abita forè fon entak sa a enpòtan pou sivi anpil rezidan ak 
espès migratwa, sa gen ladan lous nwa, yon seri malfini ak zwazo chantè ak anpil 
envètebre ak plant ki ra. Pak la ofri lachas, lapèch ak pwomnad.  



  
Biwo Pak, Rekreyasyon ak Prezèvasyon Istorik la nan Eta New York sipèvize plis pase 
250 pak, sit istorik, santye rekreyatif, tèren gòlf, ranp lansman bato ak plis bagay 
toujou, ki resevwa vizit 78 milyon moun chak ane. Pou plis enfòmasyon sou nenpòt 
nan zòn lwazi sa yo, vizite www.parks.ny.gov, telechaje aplikasyon mobil NY State 
Parks Explorer la gratis oswa rele nan 518.474.0456. Epitou, konekte sou Facebook, 
Instagram ak Twitter.  

